
Ed. 381. Frumvarp til laga
um nýbyggingarsjóð útvegsmanna.

Flm.: Gísli Jónsson.

1. gr.
Stofna skal sérstakan sjóð, er nefnist nýbyggingarsjóður útvegsmanna. Skal sá

hluti af varasjóðum útgerðarmanna, sem nefndur er nýbyggingarsjóður og afhentur
hefur verið bönkunum á sérstakan reikning samkv. lögum nr. 9 5. maí 1941 og
lögum nr. 20 20. maí 1942, greiðast til sjóðsins, og er það stofnfé hans. Sjóðurinn
veitir einnig móttöku öllu því fé, sem greiða ber í nýbyggingarsjóð útvegsmanna
samkv. lögum á hverjum tíma, svo og öðru því fé, er einstaklingar eða félög kynnu
að vilja verja til endurnýjunar á framleiðslutækjum í þágu sjávarútvegsins sam-
kvæmt fyrirmælum þessara laga.

2. gr.
Útgerðarmenn og aðrir, sem fé greiða til nýhyggingarsjóðs, ákveða sjálfir. í

hvaða mynt þeir greiða féð, innan takmarka laga um gjaldeyrisverzlun, eins og
þau eru á hverjum tíma. ÞÓ skulu greiðslur þær, sem um getur í 1. gr., afhentar
sjóðnum í þeirri mynt, sem þær eru skráðar í á reikningum eigenda.

3. gr.
Sjóðsstjórnin gefur út nýbyggingarsjóðsbréf gegn sérhverri upphæð, sem

sjóðnum er afhent. Skulu bréfin skráð á nafn þess, er féð greiðir, og bera með
sér, í hvaða mynt féð hefur verið. greitt. Minnsta upphæð, sem sjóðstjórnin gefur
bréf út fyrir, er eitt þúsund krónur eða tilsvarandi upphæð í annarri mynt, en
minni upphæðir standa sem inneign á reikningi eiganda hjá sjóðnum.

4. gr.
Sjóðsstjórnin ávaxtar inngreitt nýbyggingarsjóðsfé í tryggum lánum. Skal

leggja vexti þa, sem sjóðurinn greiðir, inn á reikning eigenda, þar til þeir hafa
náð lágmarksupphæð samkv. 3. gr. Ber þá að gefa út fyrir það fé nýbyggingar-
sjóðsbréf á nafn eigenda á sama hátt og um innborgað fé væri að ræða.



5. gr.
Engu fé, sem greitt hefur verið í nýbyggingarsjóð útvegsmanna, má verja til

annars en endurnýjunar á framleiðslutækjum i þágu sjávarútvegsins, og gildir
þetta jafnt um vexti sem höfuðstól. Skal fylgja þeirri meginreglu að nota féð til
nýbygginga á eigi lakari skipum en þeim, er féð hefur komið frá. ÞÓ er sjóðs-
stjórninni heimilt að víkja frá þessari reglu og leyfa féð til greiðslu fyrir aðrar
tegundir skipa eða til byggingar frystihúsa, niðursuðuverksmiðja eða annars, sem
að hennar dómi á hverjum tíma er hagkvæmast fyrir afkomu sjávarútvegsins.
Hins vegar er eigendum hréfanna heimilt að veðsetja þau eða selja eins og hver
önnur verðbréf, enda beri þau það með sér, að þau verði ekki innleyst nema sam-
kvæmt fyrirmælum þessara laga.

6. gr.
Nú óskar eigandi nýhyggingarsjóðsbréfa að fá þau innleyst, og skal hann þá

tilkynna það sjóðsstjórn inni og setja um leið tryggingar fyrir því, :.ið féð verði
notað eftir því, sem mælt er fyrir um Í 5. gr. Taki sjóðsstjórnin tryggingarnar
gildar, greiðir hún féð í þeirri mynt, sem bréfið ákveður, innan sex mánaða frá
kröfudegi. nema aðilar hafi komið sér saman um annað. Ákvæði, sem sett kunna
nti verða um gjaldeyrisverzlun, skerða ekki þennan rétt bréfaeigenda.

7. gr.
Ráðherra skipar fimm menn i stjórn sjóðsins til þriggja ára, þannig: einn

samkvæmt tilnefningu frá hverjum eftirtalinna aðila: Landsbanka Íslands, Útvegs-
banka íslands h/f, Félagi ísl. botnvörpuskipaeigenda, Landssambandi ísl. útvegs-
manna og Alþýðusambandi íslands. Stjórnin kýs sér sjálf formann og skiptir að
öðru leyti með sér verkum. Þóknun fyrir störf sjóðsstjórnarinnar skal greidd úr
ríkissjóði. Um framkvæmd þessara laga að öðru leyti fer eftir reglugerð, er ráðu-
neytið setur.

8. gr.
Með lögum þessum er úr gildi numinn e-liður (57. gr.) 14. gr. laga nr. 20

20. maí 1942 svo og önnur ákvæði þeirra laga, sem fara i bága við ákvæði þessara
laga.

9. gr.
Lög þessi öðlast þegar gildi.

Greinargerð.

Reynslan hefur sýnt, að sjávarútvegurinn er sú atvinnugrein, sem þjóðin verður
að byggja að langmestu leyti á efna lega afkomu sína. því nýrri og betri tæki, sem
honum eru tryggð, því öruggari má telja rekstur hans í hvívetna. Alþingi viður-
kennir þessar staðreyndir, er það setur þau ákvæði i lög um tekju- og eignarskatt,
nð ákveðinn hluti tekna skuli undanþeginn skatti gegn því, að hann sé greiddur i
nýbyggingarsjóði, er síðar verði notaðir til endurbyggingar íslenzka flotans. Um
þessa sjóði hafa þó enn eigi verið sett nein lög önnur en ófullnægjandi fyrirmæli
í sjálfum skattalögunum. sem á engan hátt tryggja að fullu, að féð verði notað á
þann hátt, sem til er ætl azt , þar sem m. a. leyft er að nota féð til greiðslu á tap-
rekstri gegn skattgreiðslu af fénu í ríkissjóð, og hverfa þær upphæðir að fullu úr
sjóðnum, án þess a~ smíðuð séu fyrir þær skip eða önnur framleiðslutæki i þágu
útvegsins. Kröfur, sem fram hafa komið um það, að allt varasjóðstillagið skuli
ganga til nýbyggingarsjóða í stað helmings, eins og nú er lögboðið, mundu hafa
það í för með sér, ef samþykktar yrðu, að enn meiri hætta yrði á því, að sjóðnum
yrði skipt upp milli eigenda til greiðslu á rekstrartapi og sköttum til ríkissjóðs, og
væri slíkt óverjandi gagnvart þjóðinni. Það er þvi nauðsynlegt, að málum þessum
sé skipað nú þegar i fast form og það tryggt, svo sem unnt er; að fé það, sem greitt



er í nýbyggingarsjóði, verði aldrei notað á annan hátt en til endurnýjunar fram-
leiðslutækjum sjávarútvegsins.

Frumvarp þetta, ef að lögum verður, tryggir þetta, jafnframt því, sem það
gerir eigendum fjárins mögulegt að hagnýta sér eign sína án þess að rýra sjóðinn,
ef þeim er það nauðsynlegt til atvinnurekstrar síns, því að þótt bréf sjóðsins séu
veðbundin eða seld, breytir það engu um sjálft féð, sem eigi verður greitt eigend-
um bréfanna nema þVÍ aðeins, að full trygging sé gefin fyrir þVÍ, að það sé notað
eins og til er ætlazt. Eins og nú er ástatt, eru margir eigendur að smærri upphæð-
um í nýbyggingarsjóði, sem sjáanlega geta ekki á næstunni eða jafnvel aldrei aukið
þær svo, að nægilegar séu til smíði veglegs skips. Með frumvarpi þessu er það gelt
kleift að sameina slíkar upphæðir á eina eða fleiri hendur, og er það bæði eðlilegt
og sjálfsagt. Þá miðar ákvæði 5. gr., sem fyrirskipar, að vextir skuli aðeins greiddir
út í nýjum bréfum, að þVÍ, að sjóðurinn verði notaður, þegar tækifæri gefast. enda
er enginn vafi á, að svo hefði verið gert, jafnvel á erfiðustu árum útgerðarinnar,
einkum sá hluti, sem greiðsluskyldur væri í erlenduni gjaldeyri.

Þá eru þau nýmæli í frumvarpinu, að einstaklingar og félög, sem ekki er skylt
að leggja fram fé í nýbyggingarsjóð, megi einnig greiða til hans fé. Eru kröfur
sjómanna nú svo háværar um stækkun sjóðsins, að líklegt má telja, að þeir vilji
einnig gjarnan taka þátt í að byggja upp þennan nauðsynlegasta atvinnuveg þjóð-
arinnar, og að minnsta kosti væri það rangt að fyrirmuna þeim það.

Þjóðin mun ekki þola það, að nýbyggingarsjóðirnir verði gerðir að eyðslufé,
hvort heldur væri fyrir einstaklinga eða ríkissjóð, svo mjög sem endurnýjun flot-
ans er nauðsynleg, jafnskjótt og því verður við komið. Þau lagafyrirmæli, sem til
eru, tryggja á engan hátt, að svo verði ekki, og því er óhjákvæmilegt, að nú þegar
verði sett lög, sem tryggja þetta að fullu.


